
ᑲᔭᓂᒧᒋᑲᑌᐠ 
 

ᑲᑫᐧᑌᐧᐃᐧᐣ ᐸᑭᑎᓂᑲᑌ ᐁᐃᐧᒋᒋᑲᑌᐠ ᐅᑭᒪᐃᐧᐣ ᒋᑭᐁᐧᑲᓇᐊᐧᐸᑕᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010. 

 

ᑭᑭᓇᐊᐧᐨ ᑲᐃᐧᐣᒋᑲᑌᐠ ᐅᓀᑕᒧᐃᐧᐣ  
 

ᐁᑲᐧ ᑕᓯᐣ ᑲᑭᐅᑎᓯᑯᔭᐠ ᐃᑭᑐᐃᐧᓇᐣ ᒣᑲᐧᐨ ᑲᑭᐱ ᓇᓇᑭᐡᑲᑎᓇᓄᐊᐧᐠ, ᐊᒥ ᑲᑭᐃᔑ ᐅᓀᑕᒪᐠ ᒋᐳᓂᑐᔭᐠ ᓂᑲᑫᐧᑌᐃᐧᓇᐣ 

ᒋᐁᐧᐱᓂᑲᑌᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010. ᐁᑲᐧ ᑕᐡ ᓄᑯᑦ ᓂᑲᑫᐧᑌᐧᒥᐣ ᐁᑲᓇᐊᐧᐸᑕᒪᐠ ᐅᓇᑯᓂᑲᐣ ᒋᒥᓇᐧᒋᑲᑌᐠ 

ᒪᐡᑯᐨ ᑲᐃᔑᓇᑲᓂᑫᒪᑲᑭᐣ ᐃᒪ ᔓᓂᔭᐃᐧ ᒪᒋᑕᐃᐧᓂᐠ ᒥᓇ ᒪᒋᒋᑫᐃᐧᓇᐣ ᑫᑭᐅᒋ ᔑᐣᑭᐡᑲᒪᐃᐧᑕᐧ ᐊᓂᔑᓂᓂᐊᐧᐠ ᐊᐧᓴ 

ᑭᐁᐧᑎᓄᐠ ᐃᐁᐧᓂ ᐅᒋ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂ.  

 

ᐅᑕᓇᐠ ᑲᑭᐱᑐᒋᑲᑌᐠ 

ᒣᑲᐧᐨ ᐊᐱ 2018 ᑕᑲᐧᑭᓂ ᔓᓂᔭᑫᐃᐧ ᐊᓄᑭᐃᐧ ᑎᐸᒋᒧᐃᐧᐣ ᑲᑭᐸᑭᑎᓂᑲᑌᑭᐸᐣ, ᐊᐁᐧ ᐊᒥᑯᑭᒪ ᐅᑭᑭᐁᐧ ᑲᓇᐊᐧᐸᑕᐣ ᐊᐧᓴ 

ᑭᐁᐧᑎᓄᐠ ᐅᓇᑯᓂᑲᓂ, 2010 ᐁᑭᐃᓀᒋᑲᑌᐠ ᒋᐊᒋᐃᐧᓂᑲᑌᐠ ᑎᐸᑕᒪᑫᐃᐧᓇᐣ ᑲᑭᒋᓀᑕᑲᐧᑭᐣ ᑲᓇᓇᑐᓂᑲᑌᑭᐣ ᑫᓄᒋᓭᑭᐣ 

ᔓᓂᔭᑫᐃᐧ ᒪᒋᒋᑫᐃᐧᓇᐣ ᐊᐧᓴ ᑭᐁᐧᑎᓄᐠ ᐊᔑᐨ ᐁᐧᑎ ᑲᑕᓇᓄᑲᑌᐠ ᓇᓇᑕᐊᐧᓯᓂᑫᐃᐧᐣ, ᒥᑲᓇᑫᐃᐧᓇᐣ ᒥᓇ 

ᐃᐡᑯᑌᐃᐧᔭᐱᑫᐃᐧᐣ ᑲᐃᓇᐱᑫᑯᒋᑲᑌᑭᐣ ᑕᓇᐱᐃᐧᓇᐣ. ᒣᑲᐧᐨ ᐊᐱ ᑲᑭᐅᐡᑭ ᓇᓇᑲᑕᐊᐧᐸᒋᑲᑌᐠ, ᑭᒋᐅᑭᒪ ᓂᐢᑕᑦ 

ᐃᓀᑕᒧᐸᐣ ᒋᐁᐧᐱᓂᑲᑌᐠ ᐅᐁᐧ ᐅᓇᑯᓂᑲᐣ.  

ᐅᓀᑕᒧᐃᐧᐣ ᑲᐊᐧᐃᐧᒋᑲᑌᑭᐣ 

ᐁᑲᐧ ᑭᐅᓀᒋᑲᑌ ᐁᑲ ᒋᐅᑕᐱᓂᑲᑌᐠ ᑲᑫᐧᑌᐧᐃᐧᐣ ᒋᐁᐧᐱᓂᑲᑌᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010 ᐁᑲᐧ ᒥᐡᑲᐧᐨ 

ᒋᑲᓇᐊᐧᐸᒋᑲᑌᑭᐣ ᒋᒥᓇᐧᒋᑲᑌᑭᐣ ᑲᑭᐃᓇᓯᓇᐦᐃᑲᑌᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010. ᐅᐁᐧ ᐅᐡᑭ ᑲᑫᐧᑌᐧᐃᐧᐣ ᐊᔭᒪᑲᐣ 

ᒋᐊᐧᐸᒋᑲᑌᐠ ᒥᓇ ᓇᐣᑕ ᒋᔑᓂᑲᑕᐠ ᐃᒪ ᐊᐦᑭᐃᐧ ᐱᐣᑎᑫᓯᓇᐦᐃᑲᓂᐠ (ᐃᐧᑕᒪᑫᐃᐧᐣ #019-2684). 

ᐅᐁᐧ ᐅᐡᑭ ᐅᓇᓯᓇᐦᐃᑫᐃᐧᐣ ᒋᑭᐁᐧ ᑲᓇᐊᐧᐸᒋᑲᑌᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ 2010, ᐱᒥᓂᔕᐦᐃᑲᑌ ᑲᑭᐅᑎᓂᑲᑌᐠ ᐃᒪ: 

• ᐊᓂᔑᓂᓂᐊᐧᐠ ᐅᑭ ᑭᒋᑲᓄᑕᓇᐊᐧ ᐊᐱ ᑲᑲᑫᐧᑌᐧᓇᓄᐊᐧᐠ ᒋᐁᐧᐱᓂᑲᑌᐠ ᐅᓇᑯᓂᑲᐣ  

• ᐊᓂᔑᓂᓂᐊᐧᐠ ᑲᑭᐱᐊᐧᐃᐧᑕᓄᑭᒥᑕᐧ ᐊᐱ ᑲᐱᒥ ᐅᓇᒋᑲᑌᑭᐸᐣ ᐅᓇᑯᓂᑲᐣ ᐅᑭᐅᒋ ᐃᐧᒋᑐᓇᐊᐧ ᐊᓄᑭᐃᐧ 

ᒪᒋᑕᐃᐧᓇᐣ, ᑐᑲᐣ ᐊᐧᑌᓂᑲᓂᔭᑊ ᐊᓄᑭᐃᐧᐣ 

• ᓇᑕᐁᐧᑕᑲᐧᐣ ᒋᐊᓱᐡᑭᑲᑌᐠ ᒋᒪᐡᑲᐃᐧᑲᐸᐃᐧᒪᑲᐠ ᐊᐦᑭᐃᐧ ᑲᓇᐊᐧᐸᒋᑫᐃᐧᐣ ᑫᓂᐱᒪᐸᑕᐠ ᒋᐅᒋᒪᒋᑕᒋᑲᑌᑭᐣ 

ᐊᓄᑭᐃᐧᓇᐣ ᐊᐧᓴ ᑭᐁᐧᑎᓄᐠ, ᐊᔑᐨ ᒥᑲᓇᑫᐃᐧᓇᐣ ᑲᐯᐦᐃ ᑲᐊᐸᑕᑭᐣ ᒋᓇᒧᐠ ᓇᓇᑕᐊᐧᓯᓂᑫᐃᐧ ᐊᓄᑭᐃᐧᓂᐠ 

ᓂᓇᑕᐁᐧᑕᒥᐣ ᐁᐃᐧ ᐃᐧᑕᓄᑭᒪᔭᑭᑕᐧ ᐊᓂᔑᓂᓂᐊᐧᐠ ᑫᓄᒋᐱᒥ ᐅᔑᐦᐅᒪᑲᑭᐣ ᐊᓄᑭᐃᐧ ᒪᒋᑕᐃᐧᓇᐣ ᐊᐧᓴ ᑭᐁᐧᑎᓄᐠ ᐁᑲᐧ 

ᐯᑭᐡ ᒋᒪᓇᒋᒋᑲᑌᑭᐣ ᐊᓂᔑᓂᓂ ᑲᑭᒋᓀᑕᐠ ᐅᑕᑭᑦ ᒥᓇ ᑲᓂᑕᐃᐧᑭᒪᑲᑭᐣ ᑫᑯᓇᐣ ᒥᓇ ᒋᑭᒋᓀᑕᑲᐧᑭᐣ ᐊᓂᔑᓂᓂ ᒥᓇ 

ᐅᑭᒪᐃᐧᐊᔓᑕᒪᑫᐃᐧᓇᐣ. 

ᐃᑭᑐᐃᐧᓇᐣ ᑲᑭᐱᒋᓂᔕᐦᐃᑲᑌᑭᐣ  

# ᒪᒪᑕᐊᐧᐱᑯ ᒪᓯᓇᐦᐃᑲᓂᐠ: 15 

# ᒪᓯᓇᐦᐊᒪᑐᐃᐧᓇᐣ ᑲᐅᒋᐱᒧᑌᑭᐣ: 5 

ᒪᒪᐤ ᑕᓯᐣ: 20 + ᐱᑎᑫᐱᐦᐃᑲᓇᐣ 

 
 



ᑲᑭᐱᔑ ᒪᐊᐧᒋᐦᐃᑎᓇᓂᐊᐧᐠ 

ᓂᑭᒪᐊᐧᒋᐦᐃᐁᐧᒥᐣ ᑲᑭᔭᓂᒧᒋᑲᑌᐠ ᒋᐁᐧᐱᓂᑲᑌᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ 2010, ᐃᒪ ᐊᐦᑭᐃᐧ ᐱᐣᑎᑫᐱᐦᐃᑲᓂᐠ, ᑫᒋᐊᐧᐠ 

ᑲᑭᒪᒪᐃᐧ ᐅᑲᐧᐱᐦᐃᑎᓇᓂᐊᐧᐠ ᐁᑲᐧ ᒥᓇ ᓂᔐᐧᐠ ᐅᑭᒪᐅᓇᐠ ᑲᑭᐅᓇᑐᐊᐧᐨ ᒪᐊᐧᒋᐦᐃᐁᐧᐃᐧᓂ ᒋᒪᐊᐧᒋᐦᐃᑕᐧ ᐊᓂᔑᓂᓂᐃᐧ 

ᑕᓇᐱᐃᐧᓇᐣ ᑲᐅᒋᐊᐧᐨ ᒥᓇ ᐱᒧᒋᑫᐃᐧᓇᐣ: 

• ᐊᐦᑭᐃᐧ ᐱᐣᑎᑫᐱᐦᐃᑲᓂᐠ ᑲᑭᐅᒋᐸᑭᑎᓂᑲᑌᑭᐣ ᒣᑲᐧᐨ ᑭᔐᐱᓯᑦ 25 ᐊᑯᓇᐠ ᒪᑯᐱᓯᑦ 10, 2019; 

• ᑫᒋᐊᐧᐠ ᑭᒪᐊᐧᒋᐦᐊᐊᐧᐠ ᐁᐧᑎ ᑕᐣᑐᕑ ᐯ ᒪᒪᐤ 14 ᐊᓂᔑᓂᓂᐃᐧ ᑕᓇᐱᐃᐧᓇᐣ ᑭᐱᐅᒋᐊᐧᐠ, ᓂᐦᓯᐣ ᐅᑭᒪᑲᓇᐠ 

ᐱᒧᒋᑫᐃᐧᓇᐣ ᒥᓇ ᐯᔑᐠ ᐅᐣᑌᕑᐃᔪ ᐱᑭᓯᔭᑭᐃᐧ ᐱᒧᒋᑫᐃᐧᐣ; ᒥᓇ and 

• 12 ᑭᐸᐱᑭᓯ ᒪᐊᐧᒋᐦᐃᑐᐊᐧᐠ ᐅᑭᒪᐅᓂ ᐱᒧᒋᑫᐃᐧᓂᐠ ᐁᑲᐧ ᐊᐊᐧᔑᒣ 70 ᑭᐊᔭᐊᐧᐠ ᒪᐊᐧᒋᐦᐃᑐᐃᐧᓂᐠ. 

 

ᒣᑲᐧᐨ ᑲᒪᐊᐧᒋᐦᐃᑎᓇᓄᐊᐧᐠ, ᓂᑭᐃᔑᒥᑭᑫᒥᐣ: 

• ᐊᓇᐅᑕᐃᐧᐣ ᐊᑎᐟ ᐊᐃᐧᔭᐠ ᐅᑭᐃᐧᒋᑐᓇᐊᐧ ᒋᐁᐧᐱᓂᑲᑌᐠ ᐅᐁᐧ ᐅᓇᑯᓂᑲᐣ, ᑭᒥᔑᓄᐊᐧᐠ ᑲᑭᑕᓀᑕᒥᐦᐃᑯᐊᐧᐨ 

ᒥᓇ ᑲᑭᓇᑲᐡᑲᒧᐊᐧᐨ ᑲᐃᔑᐱᒥᔭᐸᑕᐠ ᐊᐦᑭ ᑲᐃᓇᐸᑕᐠ ᐅᓇᑯᓂᑲᐣ ᑲᐃᐧᐃᔑ ᐅᓇᑌᐠ ᐊᐦᑭ ᑫᐃᓇᐸᑕᐠ 

ᐅᓇᒋᑫᐃᐧᐣ ᐁᐧᑎ ᐊᐧᓴ ᑭᐁᐧᑎᓄᐠ;  

• ᐅᑭᓇᑕᐁᐧᑕᓇᐊᐧ ᐊᐊᐧᔑᒣ ᑭᔭᐱᐨ ᒋᑕᐃᐧᓂᑲᑌᑭᐸᐣ ᒋᔭᓂᒧᒋᑲᑌᐠ ᒥᓇ ᒋᒪᐊᐧᒋᐦᐃᑎᓇᓄᐊᐧᐠ; 

• ᐅᑭᒥᓴᐁᐧᑕᓇᐊᐧ ᒋᑕᑲᐧᐠ ᐃᐧᑕᓄᑭᒥᑐᐃᐧᐣ ᒋᑭᐅᓇᑌᑭᐸᐣ ᐅᐡᑭ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ  

• ᐅᑭᒥᓴᐁᐧᑕᓇᐊᐧ ᑫᒋᓇᐨ ᒋᑭᑕᑲᐧᑭᐸᐣ ᔓᓂᔭ ᐊᓄᑭᐃᐧᐣ ᐊᐧᓴ ᑭᐁᐧᑎᓄᐠ ᐅᐣᑌᕑᐃᔪ.   

 

ᓂᑭᐱᓯᐣᑕᒥᐣ ᑕᐡ ᐅᓀᐧᓂᐊᐧᐣ ᑲᑭᐊᐧᐃᐧᑕᒪᑯᔭᑭᑕᐧ ᐊᓂᔑᓂᓂᐊᐧᐠ, ᐊᓂᔑᓂᓂᐃᐧ ᐱᒧᒋᑫᐃᐧᓇᐣ, ᑲᐅᒋᐃᐧᑕᓄᑭᒥᑯᔭᐠ ᒥᓇ 

ᐱᑯ ᐊᐃᐧᔭᐠ ᐁᑲᐧ ᓄᑯᑦ ᐅᒪᒥᑎᓀᑕᓇᐊᐧ ᒋᒪᒋᑕᒧᒋᑲᑌᐠ: 

• ᒋᔭᓂᐱᒥ ᐃᐧᑕᓄᑭᒥᑕᐧ ᐊᓂᔑᓂᓂᐊᐧᐠ ᐃᓀᐧᓂᐊᐧᐣ ᑲᐃᐧᒥᓇᐧᒋᑲᑌᑭᐣ ᐊᐧᓴ ᑭᐁᐧᑎᓄᐠ ᐅᓇᑯᓂᑲᓂᐠ 2010; 

• ᒋᑭᐁᐧ ᑲᓇᐊᐧᐸᒋᑲᑌᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010 ᒋᑲᑫᐧᑌᐧᓇᓄᐊᐧᐠ ᑫᒥᓇᐧᒋᑲᑌᑭᐣ ᓇᐣᑕ ᒥᓇ 

ᑫᑲᓯᐱᐦᐃᑲᑌᑭᐣ ᐊᑎᐟ ᐃᒪ ᑲᔭᑭᐣ ᐅᓇᑯᓂᑲᓂᐠ ᑲᐃᓀᒋᑲᑌᑭᐣ ᒋᑭᐱᓂᑫᒪᑲᑭᐣ ᐃᒪ ᔓᓂᔭᐃᐧ ᒪᒋᑕᐃᐧᓂᐠ; 

• ᑕᐱᒥᐊᔭᒪᑲᐣ ᑕᓇᐱᐃᐧᓇᐣ ᐃᐧᑕᓄᑭᒥᑐᐃᐧᓇᐣ ᐊᐱ ᐊᓄᑲᑌᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᑲᐃᓀᑕᒧᐊᐧᐨ 

ᒋᐅᒋᐃᐧᑕᓄᒥᐁᐧᐊᐧᐨ; 

• ᑕᑲᑫᐧᑌᐧᓇᓄᐊᐧᐣ ᒋᒥᓇᐧᒋᑲᑌᑭᐣ ᑲᔭᑭᐣ ᐅᓇᑯᓂᑲᓂᐠ ᒋᑕᑲᐧᑌᐠ ᒋᐅᓇᑌᐠ ᒪᒪᐃᐧ ᑲᓇᐊᐧᐸᒋᑫᐃᐧᐣ ᒋᒪᒥᓇᐧᒋᑲᑌᑭᐣ 

ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᑫᐱᒥᓂᔕᐦᐃᑲᑌᐠ ᐁᐧᑎ ᐊᐧᓴ ᑭᐁᐧᑎᓄᐠ; 

• ᑕᑲᑫᐧᑌᓇᓄᐊᐧᐣ ᒋᒥᓇᐧᔑᒋᑲᑌᑭᐣ ᑫᑭᐅᒋ ᔑᐣᑭᐡᑲᒪᐃᐧᑕᐧ ᐊᓂᔑᓂᓂᐊᐧᐠ ᒋᐃᐧᒋᑕᐊᐧᐨ ᐃᒪ ᐊᐦᑭ ᑫᐃᓇᐸᑕᐠ 

ᐅᓇᒋᑫᐃᐧᓂᐠ. 

 

ᒪᓯᓇᐦᐃᑲᓇᐣ ᑲᑭᔭᐸᑕᑭᐣ 

ᐃᐧᑕᒪᑫᐃᐧᐣ ᒪᐡᑭᑯᒧᐱᐦᐃᑲᑌ, ᐊᐱᑕᒪᐡᑭᑯᒧᐱᐦᐃᑲᑌ, ᐅᒋᐯᐧᒧᐱᐦᐃᑲᑌ 

 

ᑯᑕᑭᔭᐣ ᐸᑲᐣ ᑫᐅᑎᓂᑲᑌᑭᐣ ᒪᒪᑕᐊᐧᐱᑯᐠ 
https://www.ontario.ca/laws/statute/10f18 [Far North Act] 

 

ᑯᑕᑭᔭᐣ ᐊᐦᑭᐃᐧ ᐱᑎᑫᓯᓇᐦᐃᑫᐃᐧᐣ ᐅᐣᑌᕑᐃᔪ ᐃᐧᑕᒪᑫᐃᐧᓇᐣ 

ᑲᑲᑫᐧᑌᐧᓇᓄᐊᐧᐠ ᐃᐧᑕᒪᑫᐃᐧᐣ ᒋᑭᐁᐧᑲᓇᐊᐧᐸᒋᑲᑌᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ 
 

ᒪᓯᓇᐦᐃᑫᐃᐧᑲᒥᑯᐣ  

Far North Branch 
Ministry of Natural Resources and Forestry 
421 James St S. Suite 101  
Thunder Bay ON P7E 2V6 
 

ᑫᑲᓄᓂᐨ 
Public Input Coordinator  
farnorthfeedback@ontario.ca  

https://ero.ontario.ca/notice/019-2684
https://www.ontario.ca/laws/statute/10f18
mailto:farnorthfeedback@ontario.ca

